
შესავალი 
სოციალურად დაუცველი ოჯახების სოციალურ-ეკონომიკური მდგომარეობის შეფასების მეთოდოლოგია, რომელსაც საქართველო იყენებს არის კეთილდღეობის შეფასების მსოფლიო პრაქტიკაში არსებული მეთოდოლოგია ე.წ. ოჯახების შეფასების არაპირდაპირი მეთოდია. სტატისტიკური მოდელი/ფორმულა, რომლის მეშვეობითაც სხვადასხვა ცვლადების გამოყენებით შესაძლებელია ოჯახების რანჟირება მათი კეთილდღეობის მიხედვით. ოჯახების სოციალურ-ეკონომიკური მდგომარეობის შეფასების სისტემა (მეთოდოლოგია) რამდენჯერმე გადაიხედა, მათ შორის, უკანასკნელად, მსოფლიო ბანკისა და გაეროს ბავშვთა ფონდის დახმარებით მომზადდა და საქართველოს მთავრობის მიერ 2014 წლის 31 დეკემბერის №758 დადგენილებით დამტკიცდა ახალი მეთოდოლოგია,  რომელიც ძალაში შევიდა 2015 წლიდან. ახალი მეთოდოლოგიით შემოღებულ იქნა სოციალური დახმარების დიფერენცირებული სისტემა  და ბავშვის ბენეფიტი. სოციალური დახმარებების ადმინისტრირების ორგანოა სსიპ სოციალური მომსახურების სააგენტო, რომელიც დადგენილი მეთოდოლოგიისა და წესების მიხედვით, თავისი ტერიტორიული ერთეულების მეშვეობით უზრუნველყოფს სოციალურად დაუცველი ოჯახების სოციალურ-ეკონომიკური მდგომარეობის შეფასებას, საარსებო შემწეობის დანიშვნას, გაცემას, გადაანგარიშებას და პროგრამის ადმინისტრირებასთან დაკავშირებული სხვა საკითხების რეგულირებას. 
არსებული კანონმდებლობით მიზნობრივი სოციალური დახმარების პროგრამის კონტექსტში ადგილობრივ თვითმმართველობებს უმნიშვნელო როლი და ფუნქცია აკისრიათ ეხმარებიან სააგენტოს უფლებამოსილ პირ(ებ)ს შესაბამის ადმინისტრაციულ-ტერიტორიულ ერთეულებში მაძიებელთა საცხოვრებელი ადგილის დადგენაში, უზრუნველყოფენ თავიანთ სამოქმედო ტერიტორიაზე უკიდურეს სიღატაკეში მყოფი ოჯახების მოძიებას და ხელს უწყობენ მათ მონაცემთა ბაზაში რეგისტრაციის პროცედურის გავლაში და საკუთარი კომპეტენციისა და უფლებამოსილების ფარგლებში უზრუნველყოფენ რეგისტრირებული ოჯახების შესახებ საჭირო ინფორმაციის მოძიებასა და სააგენტოსათვის მიწოდებას მონაცემთა ბაზაში დაცული მონაცემების სრულყოფის მიზნით. 
შესაბამისად, სიღარიბეში მცხოვრები ოჯახებისათვის მხარდაჭერის გაძლიერების, უკეთ კოორდინაციისა და მიზნობრივი სოციალური დახმარების სისტემის გაუმჯობესების მიზნით მიზანშეწონილია განხორციელდეს პროგრამის დეცენტრალიზაცია და ადგილობრივი მუნიციპალიტეტები დელეგირებული უფლებამოსილების ფარგლებში მეტად ჩაერთონ საარსებო შემწეობის პროგრამის იმპლემენტაციაში. 
დეცენტრალიზაცია განხორციელდება 2019 წლის იანვრიდან შემდეგ ქალაქებში: თბილისი, ქუთაისი, ფოთი, ბათუმი, რუსთავი. დეცენტრალიზაციის შემდეგ გაძლიერდება ადგილობრივი თვითმმართველობების როლი, კერძოდ:
· მუნიციპალიტეტები შეძლებენ სრულად დაინახონ, გაანალიზონ და დროულად უპასუხონ ადგილობრივი მოსახლეობის საჭიროებებს;
· ინფორმირებული გადაწყვეტილების საფუძველზე შემუშავდება ისეთი ადგილობრივი პროგრამები (ფულადი თუ მომსახურება) რომლებიც მუნიციპალიტეტში მცხოვრებ, საარსებო შემწეობის მიღმა დარჩენილ ადამიანებს დაეხმარება, მათ შორის შესაძლებელია ადგილობრივ დონეზე შეიქმნას კომისია, რომელიც განსაზღვრული კრიტერიუმების მიხედვით განიხილავს ყველაზე მოწყვლადი ოჯახების საჭიროებებს და მიიღებს მათი სხვადასხვა დახმარებით უზრუნველყოფის გადაწყვეტილებას. 
·  ადგილობრივი თვითმმართველობები უკეთესად აღიქვამენ სისტემის სპეციფიკას და აღარ დაუშვებენ მოქალაქეების პირად ანგარიშზე თანხების ჩარიცხვას ან ისეთი ქმედების განხორციელებას რომელიც მოქალაქეებს დააკარგვინებს ბაზაში რეგისტრაციას და სოციალურ დახმარებას.

მიზნობრივი სოციალური დახმარების ინტეგრირებული მოდელი
- მოქალაქეს განაცხადი (პირველადი ან განმეორებითი) შეაქვს მუნიციპალიტეტში, განაცხადს მიენიჭება საიდენტიფიკაციო კოდი, შეივსება სრულყოფილად და გადაეცემა ოპერატორს სისტემაში განსათავსებლად. განაცხადის სისტემაში ელექტრონულად განთავსების შემდეგ (სისტემაში განაცხადი უნდა განთავსდეს განაცხადის შემოტანიდან არაუგვიანეს მომდევნო სამუშაო დღისა) განაცხადი გადის ვალიდაციას  და სისტემა მომდევნო დღეს მუნიციპალიტეტს  უბრუნებს პასუხს: ბაზაში რეგისტრაციაზე უარის თქმის (ოჯახის რომელიმე წევრს არ აქვს საქართველოში მუდმივი ბინადრობა, არის გარდაცვლილი ან  პატიმარი, განმეორებითი განაცხადის შემთხვევაში ასევე, ოჯახს ერთი წლის ვადით აკრძალული აქვს რეგისტრაციის უფლება მონაცემთა ერთიან ბაზაში, ოჯახის წევრი ფიქსირდება სხვა საიდენტიფიკაციო კოდზე შევსებულ დეკლარაციაში.) ან თანხმობის შესახებ. თუ ოჯახმა დააკმაყოფილა ბაზაში ჩართვის კრიტერიუმები პროცესი გრძელდება და მუნიციპალიტეტს ეგზავნება დამატებითი ინფორმაცია ოჯახის (წევრების) შესახებ (შემოსავალი, უძრავი და მოძრავი ქონება, ოჯახის მიერ გადახდილი კომუნალური გადასახადები). 
- „დადებით“ განაცხადზე სოციალური აგენტი ერთი თვის ვადაში ახორციელებს ვიზიტს ოჯახში,  ავსებს დეკლარაციას (მაქსიმალურად მოკლე ვადაში, არაუგვიანეს განაცხადის სისტემაში განთავსებიდან 20 დღეში), ახდენს ოჯახის ინფორმირებას WorkNet-ზე დარეგისტრირების ვალდებულების შესახებ და გადასცემს საინფორმაციო ფურცელს, სადაც ასევე მოცემულია ინფორმაცია ოჯახის უფლება-მოვალეობების შესახებ.
- სოციალური აგენტს შევსებული  დეკლარაცია მოაქვს მუნიციპალიტეტში და მოპოვებული ინფორმაცია ორი ოპერატორის  მიერ ოთხი სამუშო დღის ვადაში განთავსდება ელექტრონულ ბაზაში - სისტემაში.
- ელექტრონულ ბაზაში განთავსებული ინფორმაცია გადის ხელახალ ვალიდაციას, სისტემის მიერ დარდება სხვადასხვა ბაზას, თუ დეკლარაციაში ასახული მონაცემები ემთხვევა ბაზებში მითითებულ მონაცემებს, პროცესი გრძელდება და ოჯახის დეკლარაციის შევსებიდან 30-ე დღეს ოჯახს მიენიჭება სარეიტინგო ქულა, ხოლო იმ შემთხვევაში თუ დეკლარაციაში განთავსებული ინფორმაცია განსხვავდება მონაცემთა ბაზებში არსებული ინფორმაციისგან, ოჯახის მონაცემები ვარდება ე.წ. „გაწმენდის ბაზაში“ და სისტემის მიერ  არაუგვიანეს კვირის ბოლო სამუშაო დღისა უბუნდება მუნიციპალიტეტს, რათა გასწორდეს დეკლარაციაში მითითებული ინფორმაცია. მუნიციპალიტეტს ეძლევა 3 სამუშაო დღე დეკლარაციაში მონაცემების გასასწორებლად. 
- იმ შემთხვევაში, თუ „ოჯახის დეკლარაციაში“,,F2” პუნქტის - ,,ოჯახის მიერ მოწოდებული ინფორმაციის სანდოობა“ სოციალური აგენტის მიერ შემოხაზულია რომელიმე გრაფა, სისტემა უბრუნებს მუნიციპალიტეტს და ოჯახში ვიზიტს ახორციელებს უფროსი სოციალური აგენტი, მონაცემების დასადასტურელბად ან გასაქარწყლებლად. 
- სარეიტინგო ქულის გენერირების შემდეგ, ორი კვირის ვადაში სოციალური აგენტი მიდის ოჯახში საარსებო შემწეობის დანიშვნის მიზნით (კონტროლის დამატებითი მექანიზმი: შესაძლოა ახლად აღმოჩენილი გარემოების გამო (სხვა ოჯახის წევრი, მანქანა ან სხვა) შეჩერდეს შემწეობის დანიშვნის პროცედურა). ამასთან, საარსებო შემწეობის მიღება გამორიცხავს დევნილის შემწეობის მიღებას და ოჯახს უფლება აქვს აირჩიოს დევნილის შემწეობის ან საარსებო შემწეობის მიღება, რასაც ოჯახი დანიშვნის პროცედურის დროს ადასტურებს. 
- სარეიტინგო ქულა და გადასარიცხი თანხის ოდენობა თითოეულ ოჯახზე სისტემის მიერ პროგრამულად დაითვლება და მუნიციპალიტეტს სისტემის საშუალებით გამოუჩნდება. ასევე, პროგრამაშივე გამოჩნდება ის ოჯახები, რომელთაც სხვადასხვა მიზეზით (მაგ. საზღვრის კვეთა, შემოსავალი და სხვა) უნდა შეუწყდეთ ბაზაში რეგისტრაცია. შესაბამისად, კანონმდებლობით დადგენილი პირობებით, სისტემის მონაცემებზე დაფუძნებით მუნიციპალიტეტი უზრუნველყოფს  გადაწყვეტილების მიღებას საარსებო შემწეობის დანიშვნაზე, შეწყვეტაზე, შეჩერებაზე, გადაანგარიშებაზე და ა.შ.


ზოგადი საკითხები:
- პროგრამის მონიტორინგი და ზედამხედველობა განხორციელდება ადგილობრივი თვითმმართველობის კოდექსის მოთხოვნათა შესაბამისად. 
- მუნიციპალიტეტს ექნება უფლებამოსილება სხვადასხვა  შემთხვევებში (მაგ. საზღვრის კვეთის დროს, შემოსავლების) მონაცემთა ბაზაში რეგისტრაციის შეწყვეტა თავადვე გააბათილოს ოჯახის მიერ წარმოდგენილი დოკუმენტის საფუძველზე.
- მუნიციპალტეტს ექნება უფლებამოსილება კომისიურად განიხილოს მონაცემთა ბაზაში რეგისტრაციის ერთწლიანი შეწყვეტის მოხსნის საკითხები.
- მუნიციპალიტეტს ექნება შესაძლებლობა (არა დელეგირებული უფლებამოსილების ფარგლებში) შექმნას კომისია, რომელიც განიხილავს მკაცრად განსაზღრული კრიტერიუმებით შერჩეულ იმ ოჯახებს, რომელთაც ამ პროგრამის ფარგლებში ვერ მოიპოვეს შემწეობის მიღების უფლება და მიიღოს გადაწყვეტილება პროაქტიულად დაეხმაროს ფულადი დახმარებებით ან/და სერვისებით.
- პროგრამის განსახორციელებლად მუნიციპალიტეტს ეყოლება/დასჭირდება - სოციალური აგენტი, უფროს სოციალური აგენტი, ოპერატორი, გადამზადებული სპეციალისტი (რომელიც მონაცემთა ბაზას ადარებს ისეთი ტიპის ინფორმაცია, რომლის ცენტრალიზებულად გადადადრება ვერ ხერხდება მაგ. ავტომანქანები საბჭოთა/არასაბჭოთა).
- არსებული მდგომარეობით ყველა სოციალური გასაცემლის  მომსახურე ბანკია „ლიბერთი ბანკი“, შესაბამისად, ჩვენ გავუზიარებთ ჩვენი ხელშეკრულების პირობებს მუნიციპალიტეტს და მათ შესაძლებლობა ექნებათ ხელშეკრულებაში არსებული პრინციპებისა და ვადების დაცვით თვითონ გააფორმონ ხელშეკრულება მათ მიერ შერჩეულ ბანკთან. 

გარდა იმ კითხვებისა რაც კომენტარებში არის მოცემული მაქვს შემდეგი კითხვები და კომენტარები თითოეულ არსებულ მარეგულირებელ ნორმატიულ აქტთან მიმართებაში:
მთავრობის დადგენილება #145 (28.07.2006)
1. შესაცვლელი იქნება ძირითადი გადაწყვეტილების ტექსტი, მათ შორის მესამე მუხლი;
2. დაფინანსების წესის მუხლი 3.1. - რა იგულისხმება ‘ადმინისტრირების კომპეტენტურ ორგანოში’ და ვინ იქნება ეს ორგანო; მხოლოდ გაანგარიშება რჩება სააგენტოში? ნათლად ვერ დავინახე ზემოთ შემოთავაზებულ სქემაში დანიშვნიდან დაწყებული სხვა საკითხებით დასრულებული რას აკეთებს მუნიციპალიტეტი;
3. დაფინანსების წესის მუხლი 6.4. - ანუ ყველას 10 ლარი ემატება ვინც 6.3.-ში არის მოცემული;
4. დაფინანსების წესის მუხლი 9.1. ბ) და გ) - აღრიცხვას სრულს მუნიციპალუტეტებიდან აგრერირებულს სააგენტო ხომ განახორციელებს კვლავ? იგივე სტატისტიკას?
5. დაფინანსების წესის მუხლი 9.1.1 - ვინ და რას გააკეთებს?
6. დაფინანსების წესის მუხლი 9.2. - ვინ და რას ამოწმებს? რჩება აქ სააგენტო ფუნქციით?
7. დაფინანსების წესის მუხლი 91 - მუნიციპალიტეტი იღებს გადაწყვეტილებას?
8. დაფინანსების წესის მუხლი 92 - მუნიციპალიტეტს მიმართავს და მთელი ზემოთ შემოთავაზებული ციკლის გავლა უნდა მოხდეს?
9. დაფინანსების წესის მუხლი 10 - მოვალეობების როგორც მუნიციპალიტეტთან ისე სააგენტოსთან ექნება? მაგალითად 10.2 (ა) და (ბ) - სრულად მუნიციპალიტეტი და 10. 2 (გ) ორივე, თუ სააგენტო აღარ იქნება ჩართული; 10.4 - ორივე?

მთავრობის დადგენილება #758 (31.12.2014)
1. მუხლი 1.2 (ა), (ბ) - ბაზების ინტეგრირება როგორ მოხდება - შეთანხმების - მემორანდუმის გაფორმება იქნება საჭირო
2. მუხლი 1.3 (ბ) - მეთოდოლოგიის გადამოწმების გრაფიკს ვინ ამტკიცებს?
3. განაცხადის ფორმები იქნება შესაცვლელი


მინისტრის  ბრძანება #141/ნ (20.05.2010)
1. ყველგან მუნიციპალიტეტი ვერ ჩანაცვლდება, წესი დელეგირების ხელშეკრულებაში უნდა გაიწეროს;
2. მუხლის 16.2 - განმეორებითი შევსება მუნიციპალიტეტის გადაწყვეტილებით ხდება?
3. მუხლის 16.3 - შერჩევითი გადამოწმების საკითხი როგორ და ვის მიერ შერჩევა მოხდება?
4. სწავლებას თუ როგორ უნდა შეივსოს ხომ სააგენტო უზრუნველყოფს?

მინისტრის 140/ნ ბრძანება (20.05.2010)
1. ყველგან მუნიციპალიტეტი ვერ ჩანაცვლდება, წესი დელეგირების ხელშეკრულებაში უნდა გაიწეროს;
2. დანართი 1-ის მუხლი 4.3. ე) - რას ნიშნავს ‘გადაწყვეტილებების ხელმისაწვდომობა’?
3. დანართი 1-ის მუხლი 4.3. ზ) - რას შეიძლება კიდევ იყოს?
4. დანართი 1-ის მუხლი 4.7. - დროში არ ზღუდავს თუ როდის უნდა დაუბრუნოს შესწორებული?
5. დანართი 1-ის მუხლი 5.2. - ანუ სისტემაში ხედავს და ყველასათვის ერთი ნუმერაცია არის  
6. განაცხადის ფორმა იქნება შესაცვლელი

მინისტრის 225/ნ ბრძანება (22.08.2006)
1. ყველგან მუნიციპალიტეტი ვერ ჩანაცვლდება, წესი დელეგირების ხელშეკრულებაში უნდა გაიწეროს;
2. დანართი 1-ის მუხლი 18 - დაბრუნების წესი ზუსტად როგორ იქნება ამის სქემა მაინტერესებს

მთავრობის დადგენილება #126 (24.04.2010)
1. ყველგან მუნიციპალიტეტი ვერ ჩანაცვლდება, დელეგირების ხელშეკრულებაში უნდა გაიწეროს

